
തലശ്ശേരി രേഖകൾ 333

വിസ്തരിച്ചാരെ സാക്ഷിക്കാരെ കൂട്ടിക്കൊണ്ട വരാമെന്ന പൊയ രാമസ്സ്വാമി കൊട്ട
 അങ്ങാടിഇൽത്തന്നെ പാർക്കുകയും ചെയ്തു. അവനെ കൂട്ടിക്കൊണ്ട വരുവാൻ തക്കവണ്ണം
 ആള അയച്ചാരെ വരിക ഇല്ല എന്ന വെച്ചി ആളെത്തള്ളി അയക്കയും ചെയ്തു. ആ
 പെണ്ണുംമ്പിള്ള യെന്റെ അരിയത്ത തന്നെ പാർക്കുന്ന. പുത്തെനങ്ങാടിഇൽ ഇരിക്കും
 ഒരു തട്ടാൻ കീഴജാതി ഒരു പെണ്ണിനെ വെച്ചിരിക്കുന്ന. പാലക്കാട്ടചെരി ഇരിക്കും
 കൃഷ്ണൻ കീഴ്ജാതിഇൽ ഒരു പെണ്ണിനെ വെച്ചിരിക്കുന്ന ഇതപൊലെ യെറിയ
 ഞായങ്ങൾ ഉണ്ടയെന്നും ഈ ഞായങ്ങൾ ഒക്കയും തീർത്തുവെക്കാഞ്ഞാൽ ജാതി
 കെട്ടപൊകുമെന്ന ഞങ്ങളെ ജാതി ഇൽ ഉള്ളവരും കച്ചിരായെന്റെ അരികത്തു ഒല
 
എഴുതി അയച്ചിരിക്കുന്ന. ഈ ഞായങ്ങൾ ഒക്കയും ഞങ്ങടെ ജാതി ഞായംപൊലെ
 തീർത്തുകൊള്ളുവാൻ തക്കവണ്ണം കല്പനക്കത്ത തരിക വെണ്ടിഇരിക്കുന്ന. എന്നാല
 കൊല്ലം 973 മത മകരമാസം 19 നു ഇങ്കിരിയസ്സു കൊല്ലം 1798 മത ജനവരിമാസം 29 നു.
 അത ഒല.

930 മീ രാജശ്രീ ചെറക്കൽ വീരവർമ്മ രാജാ അവർകൾക്ക് രാജശ്രീ വടെക്കെ
 അധികാരി തലച്ചെരി തുക്കടി സു്പ്പ്രഡെണ്ടെർ കൃസ്തൊപ്പർ ഹട്ടിസ്സൻ സായ്പു
 അവർകൾ സലാം, യെന്നാൽ തങ്ങളെ സ്നെഹം ഉണ്ടായിട്ട നമക്കപ്രസാദം ആക്കണ്ടതിന
 തുപ്പായിയൊട പറെഞ്ഞ വാക്ക മനസ്സിൽ വിചാരിച്ച കുരുപ്പരുത്തിയും കായും
 കൊടുത്തയച്ചിരിക്കുന്നു. ആച്ചെയ്ത ഉപകാരം നമുക്ക വളര സന്തൊഷം ആയി എന്ന
 തങ്ങൾക്ക വഴിപൊലെ ബൊധിപ്പിപ്പാൻ നമ്മുടെ യെഴുത്ത വെണമെന്നില്ലല്ലൊ.
 അതല്ലാതെ തങ്ങളെ അന്തഃക്കരണത്തിൽ നിശ്ചെയമായിട്ട ബൊധിക്കും യെന്ന നമുക്ക
 ആവിശ്യം ആകുന്നത. ശെഷം തങ്ങളെ രാജ്യത്തിൽ ഉള്ളവര ഒക്കയും അവർക്കും
 
വെണ്ടും പൊലെയും തങ്ങളെ ഗുണംകൊണ്ട നിരുവിച്ച നടക്കുന്നപൊലെ തങ്ങൾ
 ദിവസെന സൌഖ്യത്തൊടകൂടി ഇരിക്കുന്ന എന്നു കെട്ടാൽ നമുക്ക തത്വമായിട്ട ഒരു
 തെളിവ ഉണ്ടാകും എന്നും നിശ്ചെയിച്ചിരിക്കയും വെണം. എന്നാൽ കൊല്ലം 973 മത
 മകരമാസം 19 നു ഇങ്കിരിയസ്സ കൊല്ലം 1798 മത ജനവരിമാസം 29 നു എഴുതിയത.

931 മത രാജശ്രീ വടെക്കെ അധികാരി തലച്ചെരി തുക്കടി സുപ്പ്രഡെണ്ടെർ കൃസ്തൊപ്പർ
 പീലിസ്സായ്പു അവർകൾക്ക കടത്തനാട്ട പൊർള്ളാതിരി ഉദയവർമ്മരാജാ അവർകൾ
 സലാം. എന്നാൽ കൊടുത്തയച്ച കത്ത വായിച്ചി വർത്തമാനം മനസ്സിലാകയും ചെയ്തു.
 വെടിമരുന്ന പെട്ടി രണ്ട ചെറിയതായി ഇവിടെ വരികയും ചെയ്തു. മുൻമ്പിൽ നാം
 അപെക്ഷിച്ചപ്രകാരത്തിൽ കിട്ടായ്കകൊണ്ട ശെഷം മരുന്നുടെ കാര്യംകൊണ്ട ഒരു
 കത്തും എഴുതി സാഹെബ അവർകളെ സമീപത്ത നമ്മുടെ ആളെ അയക്കുന്നതും ഉണ്ട.
 കുശലഭട്ടനൊട അദാലത്തിൽ വിസ്തരിക്കുന്നത കെട്ട നിൽപ്പാൻ ഒരുത്തര
 അയക്കെണമെന്നല്ലൊ കല്പന വന്നത. ഇപ്പൊൾ ഒരു പ്രാവിശ്യം നമ്മുടെ ആള പറെ
ഞ്ഞയക്കയും ചെയ്യാം. പിന്നയും വരെണമെന്ന കല്പന ആയാൽ ഈത്തിരുമാസ
 അടിയന്തരം കഴിയുന്നതിലെടക്ക ഇക്കാരിയത്തിന വെണ്ടി നമ്മുടെ ആളുകള
 വിളിക്കാതെ ഇരിപ്പാൻ സാഹെബ അവർകളെ ദെയവും വെണമെന്ന അപെക്ഷിക്കുന്ന.
 എന്നാൽ കൊല്ലം 973 മത മകരമാസം 19നു ഇങ്കിരിയസ്സു കൊല്ലം 1798 മത ജനവരിമാസം
29 നു 29.
29. രേഖകളിൽ അടുത്ത നമ്പരിൽ കാണുന്നത് ഈ കത്തുതന്നെയാണ്

—എഡി

